भारत सरकार
वित्त मंत्रालय 
वित्तीय सेवाएं विभाग
राज्य सभा
अतारांकित प्रश्न संख्या 3567
(जिसका उत्तर 27 मार्च, 2018/06 चैत्र, 1940 (शक) को दिया जाना है)
बहुमूल्य रत्नों के लिए एलओयू की निर्धारित अवधि
3567.
श्री के॰ टी॰ एस॰ तुलसीः
क्या वित्त मंत्री यह बताने की कृपा करेंगे किः
(क)
भारतीय रिज़र्व बैंक के दिशा निर्देशों के अनुसार बहुमूल्य रत्नों, यथा जवाहरातों और हीरों के लिए वचनबद्धता पत्रों (एलओयू) की वैधता कायम रख सकने की कुल अवधि कितनी है;

(ख)
क्या मंत्रालय द्वारा उक्त दिशा-निर्देशों के अनुसार निर्धारित अवधि से ज्यादा अवधि के लिए नीरव मोदी और मेहुल चोकसी की कंपनियों को एलओयू जारी करने हेतु बैंक अधिकारियों और उनके विरुद्ध कोई कार्रवाई की गई थी; और
(ग)
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (ग): विदेशी वाणिज्यिक उधार के संबंध में आरबीआई के मास्टर निदेश के अनुसार, अन्य बातों के साथ-साथ, प्राधिकृत व्यापारियों के द्वारा गैर-पूंजीगत वस्तुओं के संबंध में विदेशी मुद्रा में कारोबारी ऋण, उधार तथा उधार देने की परिपक्वता अवधि लदान की तारीख से एक वर्ष तक या परिचालन चक्र, जो भी पहले हो, है। वस्तुओं तथा सेवाओं के निर्यात के संबंध में भारतीय रिजर्व बैंक के मास्टर निदेश के अनुसार सोने/बहुमूल्य धातु या/और हीरा/कम कीमती/ बहुमूल्य पत्थरों से भरे आभूषण सहित किसी भी रूप में सोने के आयात के लिए उपलब्ध साख पत्र के प्रयोग की अवधि सहित आपूर्तिकर्त्ता तथा क्रेता ऋण (कारोबारी ऋण) की अवधि लदान की तारीख से 90 दिन से अधिक नहीं होनी चाहिए। मास्टर निदेश में यह भी व्यवस्था की गई है कि अन्य बहुमूल्य धातुओं जैसे प्लेटिनम/पैलेडियम/रोडियम/चांदी/अपरिष्कृत/तराशा/ परिष्कृत हीरा/बहुमूल्य तथा कम कीमती पत्थर के आयात के लिए प्लेटिनम, पैलेडियम, रोडियम तथा चांदी और अपरिष्कृत, तराशा तथा परिष्कृत हीरा, बहुमूल्य तथा कम कीमती पत्थर के साख पत्र के उपयोग की अवधि सहित आपूर्तिकर्त्ता तथा क्रेता ऋण (कारोबारी ऋण) की अवधि लदान की तारीख से 90 दिन से अधिक नहीं होनी चाहिए।
उक्त मास्टर दिशानिर्देशों में उल्लिखित अवधि के संदर्भ में एलओयू जारी करने के लिए कार्रवाई के संबंध में केन्द्रीय अन्वेषण ब्यूरो (सीबीआई) से यह सूचना प्राप्त हुई है कि इस मामले की जांच की जा रही है।
*****
